
4-4 Sulianik sulisunut tunngasunik misissuineq (J.nr. 11.73.88.72/046-06)

Sulianik sulisunut tunngasunik K Kommunimi misissuininnut atatillugu
ataatsimut oqaaseqaatinik imaattunik allakkani 26. maj 2006-imeersuni
saqqummiussivunga:

"Sulianik misissugassanik tigooraaninni akissarsialeriffimmi sulisut oqaatigaat 
suliani sulisunut ullut 14-ikkaarlugit akissarsisartunut tunngasuni tamani atorfinitsit-
sinermi allakkianik peqartanngitsoq.

Tamanna pillugu oqaatigaara sulisut ullut 14-ikkaarlugit akissarsisartut inatsisiti-
gut innarlitsaalineqarnissaat eqqarsaatigalugu taakku atorfinitsinneqarneranni allak-
kiortoqartarnissaa uppernarsaasiisoqartarnissaaluunniit kissaatiginartuusoq, taamaa-
lilluni piffissaq sulisut atorfinitsinneqarfiat, sulisut isumaqatigiissut suna malillugu 
atorfinitsinneqarsimanerat, nalunaaquttap akunneri sulisut ataasiakkaat suliffigisas-
saat il.il. pillugit nalornineq pinaveersaartinneqarsinnaaqqullugu.

Kommuni qinnuigaara tamanna pillugu oqaaseqaatiminik saqqummiusseqqul-
lugu."

Kommunip allakkani 14. juni 2006-imeersuni imatut akivaanga:

"Atorfinitsitsinerit atorfinitsitsinermilu allakkat suliarineqarnerisa ingerlaavar-
tuusimannginnerat K Kommunip matumuuna uppernarsassavaa.

Tamanna aaqqinniarlugu atorfinitsitsinermi periaatsit tamarmik ullut 14-ikkaar-
lugit qaammammullu akissarsiaqartunik atorfinitsitsinermi malittarisassanut atuut-
tunut naapertuuttunngortinneqarnissaat K Kommunip isumaginiarpaa. Tamanna ul-
lut 14-ikkaarlugit akissarsisartut eqqarsaatigalugit siusinnerusukkut atorfinitsitsiner-
ni ajoraluartumik malitseqartitsigivineqartarsimanngilaq.

Qaammatikkaartumik akissarsisartut eqqarsaatigalugu qaammatikkaartumik 
akissarsisartunik atorfinitsitsinermut atatillugu atorfitsitsinerni allakkat ullormi ator-
finitsitsiviusumi suliarineqartarnissaat K Kommunip aamma isumaginiarpaa, tassa 
atorfinitsitsisoqarnissaanik aningaasaqarnermut ataatsimiititaliap kommunalbesty-
relsillu aalajangiineranni akuersissuteqarnerannilu.” (Atorfeqarfimmi nutsigaavoq)

Kommuni allakkatigut 27. juli 2006-imeersutigut nalunaarfigaara akis-
sut tusaatissatut tigugiga.




